
         A nuam kumthak
Zomi Lasa Siam Minthang’ kawl

khui thak kingahta

Zomi sung ah leh kawlgam sung ah lasa

siam in minthang ahi, Thawn Khawm’

rsuf&nftufaMumif; cih lakhui thak kingah thei ta cih

kiza hi.Hih khui sung ah la khempeuh pen ama

phuah vive hi-in, Zomi lasa siam minthang mah

ahi Sung Tin Par  tawh dawngkhat sa khawm uh

cih zong kiza hi.

Editorial laikung tungpan

Hun leh nite hong

kihei in, khuahun te

zong hong kikhel

khit ciang kumlui in

hong  nusia khin ta

a, kumthak inn sung

ah lutkhin ta hi

hang.Khua hunhong

kikhel mahbang in

zankhua zong hong

sawt semsem ta hi.

Leitung mite in hun leh ni bei ding ii

dah mahmah hang, kumthak hongtun ciang

in nuamtak aa, hongtung kumthak lawptak

in ii dawn den hi.Kum thak ah thathak,

ngaihsutna thak tawh nuntak kalsuan ding ii

lunggulh ciat a, zong ii kalsuan nuam tek

hi.Tua bang in lungsim khensatna ii neih khit

ciang pawlkhat in, ii lunggulhna te ii tangtun

pih zo takpi a, pawlkhat hi leh kum khat vei

hong kiveikik dong lam laizang mah ah ii om

lai hi.Tun ii lutkhit a hi 2013  inn sung ah

tuabang in, ii zekai nawnloh na ding in

bangcih ding ii hi hiam?

Ei thu-um mi Christian te’ upna pipen ahi

lametna tawh ii nuntak ding thupi masa kasa

hi.Upna in lametna pan in hongpai hi a,

lametna a tangtung sak thei pen ii Biak

Pasian a hihi.Tua  a hih man in ii up ahi, ii

Biak Pasian tungah ii vai leh ii nuntakna ap masa in

lungmuang tak in kumthak sung ah ii kalsuan ding

thupi mahmah hi.

A nihna ah, a beisa ii thanem na te ngaihsun sun kawm

a  lungneu lo in, a sangzaw ngimnate tupding kisam

hi.Kumthak ah ii lametna, ii gelna te zong sang sak

ding hi ta hi.Ei leh ei tha kinem sak lo in, thakhauh

ding hun hi ta hi.

A thumna ah ii sepkhiat ding thupi hi.Lametna te

sangin,a liat mahmah hang sepkhiatna om kei leh a

gahgah thei tuan lo ding hi. “Mikhempeuh in a ma

vawhnam khaici mah ngah kik ding hi.” ci-in

Galati 6:7b sungah a ki gelh mahbang in, a kung ii

suan lohna leimun pan a gah honggah thei lo ding

hi.Ii vawh bangbang in ii ngahkik ding a hihi.

Khat vei kikhopna pan in sya khat honggen kammal

thum kong hawmsawn kik nuam hi.

“Life yesterday was good.

Life today is better.

Life tomorrow will be best”

a cih nopna in “a beisa zanni, ii nuntak na in hoihkhin

hi.Tuni hoih kan zaw lai a, zingciang hoih pen ding hi”

a cihna ahihi.Ahoih pen dingte pen ei a ding in hong

kikoih sak khin a, tuate suan in agah lo a, gualzawhna

gahte a lo khawm  ding in kongzawn nuam hi.
Lia Niang Theih Kim

Endik pi

A beisa December 14, 2012 ni-in,

Zomi Siamsin Kipawlna- Yangon makaihna

tawh ama sa pen lungdam kohna thu

tangkona ( carol singing) kinei thei hi.Zomi

makaite , Sya/Syama , senior leh siamsin

sangnaupang te inn pawlkhat ah kivak thei

hi.Siamsin mimal 20 val hongki hel thei in,

nuam kisa mahmah leh tha kingah ciat

mahmah hi.Agape Zomi Baptist Church

Pawlpi pan kipan thei in, Joy ( UPC) pawlpi

ah kitawl nga thei a, siamsin mimal

khempeuh zingsang ak-sa buhciim nekkhit

ciang in inntek ah kizuan kik thei hi.

Siamsin Zanvak

Lungdam pihna

Zomi MOMNO  Kipawlna ah makai lui khat

ahi Tg.Pau Sian Mung  (kum 2000,Vice

President,Zomi Momno Kipawlna )leh Lia

Ning Ngaih Ciin te abeisa, 12 January 2013 ni-

in Judson biakinn ah pumkhat suahna

mopawi bawlthei a hih man in MOMNO pan

zong kilungdam pih mahmah hi.

Hong Ciah Kik Ning Khui kingah dek ta

Zomi Siamsin Kipawlna-Mandalay

makaihna tawh Cope Topa Library honzawh na

ding Fund zongna in a kibawl ahi Hong Ciah Kik

Ning zola khui pen a sawt lo-in kingah ta ding

cih kiza hi.Hih khui sung ah Zomi lasa siam

minthang a hi Sangpi, Zamnu, Thangta ( Zomi

Idol ) ,ZSK-Mdy siamsin lasa siamte leh  siamsin

kipawna tuamtuam a hi ZSK-Kalay, ZSK-Yangon

te zong la dawngkhat ta tawh kihel cih kiza hi.

Na kiim na paam a piang thu tuamtuam te,
Na lungsim hong lawng thu te, lai (Article )
tawh, lapau (poem) tawh, Lim (Kartawn) te

mipi sim theih ding in
MOMNO  ah kikhak thei hi. Minpi, Nasep,

Omna , Email cih te gelh in
laihawmmomno.ygn@gmail.com

ah kikhak thei hi.

Global Zomi Alliance Khawmpi
Yangon ah Thupitak Kibawl

Kawlgam, Yangon khuapi ah

a (1)veina Leitungbup Zomi

Kipawlna (Global Zomi

Alliance-GZA) khawmpi

pen November 28,2012 ni

in, Myanmar Baptist

C o n v e n t i o n , J u d s o n

Memorial Hall, Yangon ah

thupitak kibawl a GZA

makaipi te ahi; Dr.Simon

Pau Khan En, Dr.Chin Do

Kham, Dr.Do Suan Mung,

Dr.Lam Cin Thang cihte kihel

thei cih thu kiza hi. GZA

makaipi Dr.Simon Pau Khan

En in hun hon thugenna le

mipite vaimuakna nei

banah GZA tawh Zomi

kipumkhat na ding, apicing

khantohna ngah zawh

nasing cih thu te kicing takin

genkhiatna nei hi. Tua khit

ciangin Thuzekpi ahi

Dr.Chin Do Kham in GZA

piankhiatna, tupna leh

sawmna, kalsuanzia ding le

GZA kipawlna nuai ah

department tuamtuam

teng pulakkhiatna nei hi.

Dr.Do Suan Mung in mipi

hanthotna piakna hongnei

in, Zomite’ mailam

kalsuanzia ding le adiakdiak

in Pasian nasemte in

minam ading mapankhop

zia ding cihte limgen hi. Tua

banah Zomi sungah gam

makai/mipi makaite in

mipite makaih zia ding cihte

kicing takin  gen in,sepna

bawlna khat peuhpeuh ah

itna deihsakna le veina

takpi tawh semkhia a,

Zogam le Zomi phattuamna

ding le khantohna dingin

nasep ding a thupitzia

Laisiangtho bulphuh in

hanthotna te zong

hongpiak beh thei a,  mipite

khempeuh in tha kingah

mahmah  hi.

Hih hun sungah Zomi lasa

siam VCMang te nupa,

David Pauno, Lengtong Go

Lian, Thangtawng le Yangon

ZOMUS ten lahoih nono

tawh Pasian minphatn zong

hongnei thei hi. Yangon

khuapi sung a Zomi pawlpi

tuamtuam ahi; TBC-Y,

EBC,AZBC le Joy UPC te in

zong lapawl tawh hong

kihel thei in  tha kingah

mahmah tek hi.GZA

khawmpi sungah mimal

kikhawm vekpi 250 kim

bang pha cih thu zong kiza

in, hong kihel khempeuh in

tha kingah mahmah cih thu

zong kiza hi.

Tonzang ah ZCD

Zumkhen

Kihong Ta

Abeisa  January 11,

2013 ni-in,  Zomi Congress for

Democrecy (ZCD) in a geelsa

om mah  bangin Tonzang

khuapi ah ZCD zuminn honna

pawi thupitak nei thei uh a,

khuanu khuapa le khangno Lia

le Taang akipan mi tampi

kihelthei cihthu kiza hi.

Tonzang ZCD Zozum honpawi

ah ZCD phualpi, Yangon pan Pu

Chin Sian Thang( President of

ZCD), Pu Gin Kam Lian (GS-

ZCD), Pu Kam Lam Khup, le Pu

Anthony Kap Khan Khual te

kihelthei uh cih zong kiza hi.

Hunpi sungah Pu Gin Kam Lian

(GS-ZCD) in hun-uk semin, Pu

Chin Sian Thang (President of

ZCD), in ZCD/ZNC kilamzia le

Zomite maban tawh kisai

thugenna kicingtak nei-in mipi

in thangah mahmah hi. Pasian

thukimpihna om le hungeelna

sa om bangin Zogam leilu

khuapi ahi Cikha khuapi

zongah ZCD zum honna nei

suak ding cih kiza hi.

Source : Internet

Ei Zomi te pen

lasiam Sangpi in “ misang a

niamzaw ding in Pasian

hongbawl hi tuan lo” ci-in a

“ Zomi Ka Hi” cih lasung ah a

sak mah bang in mitawh aki

kim ding in Pasian in hong

lamsang mahmah ta a hih na

pen kimu khia thei ta hi.

Yangon Division, Hle kuu

khuapi , Nyaung napin ah

Zomi  khat a hi Pa Kap Khen

Pau in  Zomite sung pan a

masa pen Green House khat

lam cih kiza hi. Hih inn pen

Kawlgam ah a ngana in

kilamna  hi a, hih tawh

nasem taktak lak ah a nih na

hi ci-in Pa Kapno in MOMNO

ah honggen hi. Inn  a zaina hi

leh 15/8 Mitre pha in Cherry

mehthuk ( Cherry Tomato)

te ciing ding ci hi. Tua bang

mehthuk namte ciing leng

kha 9 sung in tan 5 (5wef

)bang kingah zo ding hi

ci-in zong honggen lai

hi.Hih bang in Green

House sung ah ciin na

hang in, munzong

tawmbek kisam a,

lungno zong kidal thei in,

khaici hoih zong kiciing

thei ci hi.Hong piangkhia

mehteh mehgah te zong

hoih mahmah (vufqwf

) zong ci hi. “Ni khat ni

ciang in hih bang in

Green House lam in,

ciing loh piangnawn lo

ding” ci-in zong hong

genthuah lai hi.Hih pen

kipawlna tawh a bawl hi

lo-in, aituam ( private) in

a bawl hi a, Israel pan in

Green House tawh kisai

mipilte, makai in hong

lamsak uh zong ci hi.

Zomi sung ah amasa pen leh
kawlgam ah a ngana Green

House ( zefvHktdrf)

Zomikhangno Cartoon Suaihsiam khat
in Cartoon Exhibition bawl

Zomi Siamsin

Kipawlna pan siamsin senior

khat ahi, Tg. Thawng

Hlaing Lun in abeisa 12-14

January, 2013 sungteng

ama’ suaihsa Cartoon te

lakkhiatna pawi

(Exhibition) pen

Myanmar Art Gallery ah

nasia tak in bawl cih kiza

hi.Hih Cartton lakna pawi

minpen “ Not For Sale” ci-

in, mina pia a, amasa ni,

pawi honni in  mipi 200 val

bang in tha piathei  uh cih

zong kiza hi.Carton Lai

Lone a kici Tg. Thawng Hlaing

Lun  pen 9 July 1986 kum-in,

Zogam ah suak hi a, kim leh

pam lam ah Engineer (

Environmental Engineer ) khat

zong hi.Ayerawady, Blog/

Website, Momaka media

leh facebook tung ah

cartoon te suai hi.Kipawl in

cartoon lakna ahi New Zero

Art Space te tawhzong

tamvei pi bawlngei khin a,

Kawlgam sung ah grup a

lakna tuamtuam zong

tamveipi nei khin hi.

Cartoon a suaihna ah

graphics tablet (ahkl)

digitalization tablet te

zang hi.A suihte pen

kawlgam thupiang te

tawh kizawi tawn in

asuaihkhiat tam zaw

hi.Tu laitak in Spectrum

(SDKN) ah asep laitak

hi-in, A cartoon te pan

www.facebook.com/

cartoonlailone  ah ki-

en thei hi.

Zogam, Zomi te a ding a

angtang hui mahmah

Zota Momno khat zong

hi.

Laimai 5 pan dawnna te
1. Ping pei

2. Sam tum/ tuk tum

3. Gamlim

4. Kha

5. Khe

6. Bal teh

7. Utong

8. Toktol

9. Tawi khai na

10. Ak

Abeisa hunte ii ngaihsut kul nawn lo in,
mailam hun ding bek ngaihsut ding

kisam hi.

Churchill



2012 kum  ading agualzo pen
Asia gammi (Asian of the year) ding
in Singapore gam thoh The Straits
Times Newspaper te’n Kawlgam
Kumpi U Thein Sein pen telkhia uh
hi.Kawlgam ah Politics leh  Economic
lam hong khantoh nading a nasepna
te ah Kumpi U Thein Sein ii  kihelna,a
ngaihsut nate tungah en in tua
Newspaper’ Senior Editors te in a
teelkhiat uh ahi hi.Ama ii thu  a
lemtuah nate hang in  Democracy
meikhuam le Nobel Peace Prize
pahtawina angah Daw Aung San Suu
Kyi pen Kawlgam Parliament ah
Representative khat suaksak in US
te leh leitung nitum nalam gamte
khakcipna te  le guhgawt nate beisak
le hemkhia toto ahih man in, hun khat
lai atuam aom gamkhat  pan sum le

Asian of The Year 2012 Ding Thein

Sein Kiteel
paai sumbul tampitak tawh
(investment) bawl nuam mite i
lunglut/lungtup nate hong
kihong semsem theih nading
piangsak  nathute  The Straits
Times te’n gelh  hi.Kumpi U
Thein Sein i nasep nate in,
Kawlgam ading in, ngaihsutna
thak(strategic) ham phat theih
nading lampithak te hong
honsak ahi cih pen Southeast
Asia bek ah hilo Asia gamteng
dong ah et-tehtak kisa in, gam
khangtokhinsa te nangawn in
lunglut le lamdang sa uh a,
ki’en ciksak in gamtaang sak
zo ahih nathu tua Newspaper
te’n gen beh lai uh hi.Hih
“Asian of the Year” pahtawina
pen 1845 kum a ki pankhia
ahi tua The Straits Times
Newspaper in kumsim
December kha in teelkhia uh
a, amau omna gam ah ahi
zong in, mun zai mahmah
gamkhat ading ahi zongin,
gamle minam ading asem
mikhat (ahkl) mitampi te
kipawlnate pahtawina pia uh
hi. Source:Internet

Innsung a om, na sabuaiteI tung ah a
kigit(a ma)te pen haza nuhin, puansia
tawh nul le cin hoihpah ding hi.

Na paak  suante lung in a nek leh
lothangsan (lothangkang)  patak at-
in, tui sung ah kal khat sung na diah
khit teh na paak bul ah sung le cin
hoihpah ding hi.

Jean pheituamte a khauh aa leh
kuang(ZvHk) sungah citui tawh minute
15-30 sung diah le cin, zaw pah ding
hi.

Mehtui sung ah sathau a kihel khak
leh ankamkil (qvwf&Guf) tawm khat,
mehbel sung ah tawmvei sung na
koih khit teh lakhia kik le cin, tua
ankamkil in sathau hup khia ding hi.

Na puan a sihkap (zm;OqGJ)  leh  a
omna te tui kawt sak in puantaihna
tawh nen inla, taih le cin hoihpah ding
hi.

Puanten na sawp ciang aza kia ding
na deih kei leh kuang sung ah ci
tawmtawm tawh minute 5 sung diah
ma sa le cin a za kia nawn lo ding hi.

Meh na huan ciang na meh ci a-al
luat leh asa mahmah mei-am khat
minute 2 sung koih suk in, lakhia kik
le cin hoihpah ding hi.

Na puan tungah kunza(uGrf;,m) tui a
ban aa leh a ban na teng mehthuk
min tawh taih  le cin hoih pah ding hi
.

Na thei khin hiam?

Mai tung a om tangsiat aneunette

 bangcih damsak ding

Lia Cing Lem Kim

Maths

West University

Thanpayar tui (oHy k&m&nf) leh

sathau (ajr yJqD) gawm in zut in la,

minute 15 a sawt khit teh tui

lumtawh sawp kik in. (a hih kei

leh)

Mehthuk at in na mai ah zut inla,

minute 5-7 sung na zut khit teh tuilum

tawh sawp kik in. (a hih kei leh)

Tangkha gah ii atang pen ci tawh

gawikhawm in, zu tawmtawh hel inla,

zut le cin hoih ding hi. (a hih kei leh)

Thanpaya tui (oHyk&m&nf) leh aktui sung

lam a kang (tum) tui gawm in, na mai

ah nazut khit,a keu ciang in tuilum

tawh na mai sawp le cin hoih pah ding

hi.

Theihhuai website tuamtuam

Journal tuamtuam nasim nop

leh

http://

www.myanmarjournaldownload.com

Gamsung pan kihawm khia Journal te

kila ( download ) theihna website

hi.Kal sim a kihawm khia , Journal te

ki update dena hih man in, Journal

thakte kalsim ki la thei hi.Hih website

pen Facebook pan zong kizang thei in,

na deih penpen Journal , Magazine te

munkhat ah kimtak in kingah theih na

mun hi.

Thuthang tuamtuam simnang

http://www.thedailybest.com

Leitung thuthang tuamtuam te

kimtak in kisim thei hi.Gam vai , sum

zong zia, cih bang in a tuamtuam zong

kisim thei in, laisim mite a a lunglut

theih na ding in thu thakte kisuaksak

den hi.

Photoshop Exercise

http://

www.photoshopstar.com

Photoshop tawh kisai exercise

tuamtuam te kisin theih na

website hi.Photoshop tawh

kisai basic tool te pan asang

zaw function dong in kisin thei

a, a lunglut huai thu tuamtuam

zong thulu tuamtuam tawh kilak

hi.Web design te zong

Photoshop tawh bangcih bawl

theih ding cih bang te  kihel in,

design leh web lam ah a lut te a

ding amanpha mahmah

website khat hi.

Manglai sinna

http://www.learningpage.com

Online tungpan, a khong in

kisintheih na website khat hi.

Free teaching resource khat hi-

in, a sin te a ding leh a hilh te

ading zong amanpha mahmah

khat hi.Pawlmi ( member) hih na

ding       Sing In  bawl khit ciang a

khong in kizang thei a, e-book,

worksheet te zong kimtak in

kingah thei hi.Pau a sin te a ding

laimal, awsuah cihte asiam dong

kisin thei   hi.Lai-at a kisin cil pan

naupang te ahuh zo ding web khat

zong  hi-in, thu theihna bek hi lo, a

dang theihuai tuamtuam ngah na ding

website pawlkhat tawh zong kizom a

hih man in  munkhat ah tutkhawm kim

ciang takin in kingah, kisim  thei hi.

Reference : Interner Journal



Min -Park Geun-hye

Suahni -2February 1952

Suahna mun -Daegu, South Korea

Nu leh pa min -Park Chung-hee(

South Korea kumpi pa 1961 – 1979

sung) leh Yuk Young-soo

Unau te - Park Ji-man ( a nau

pa ) leh , Park Seoyeong (  a nau nu)

Political Party -Saenuri Party

Sangkahna -Sogang University

University of Grenoble

Pahtawina (honorary doctoral)

Doctor a ngahna te -

Chinese Culture University in Taiwan

in 1987, Pukyong National University

and KAIST in 2008, Dilly and Dally

Sogang University in 2010.

Makaite’ tangthu tom

Park Geun-hye

South Korea

numei kumpi  masa pen

Kum leh nite
hong kivei mahbang in kawlgambup
siamsin kipawlna te makaihna tawh
kumsim a kibawl den ahi a (VI) veina
Siamsin Seminar zong Tuihang khua
ah lawhcing tak in kibawl khin zo
hi.Hih seminar ah Yangon siamsin
kipawlna (ZSK-Yangon) pan in
siamsin 5 bang ka va kihel to thei uh
a, nuam ka sa mahmah uh hi.
Nov 19, 2012 ni-in, siamsin
khempeuh Tuithang ah zintung thei-
in, khuanu khuapa te-in zong
lungdam tak in hongdawn thei uh
hi.Tua nitak mahin seminar akah
siamsin khempeuh kimeltheihna hun
kinei thei hi.
Nov 20, 2012 ni-in, a VI veina
seminar  honna kibawl a Tuithang
hausa pa, Tuithang siapi 2 leh
lainatna Director Pa Thang Deih
Khup leh UM Chairman Tg. Kam
Kim Sing te’n deihsak thugenna hun
tomno khat hongnei thei uh hi.Tua
ban ah siamsin Lia leh Taang
khempeuh in pawi honna apatna leh
a tawpna ah “ Zotui Momno” a cih
siamsin lapi sakna tawh nuamtak in
seminar honna kinei thei hi.
Nov 20, 2012 ni Seminar amasa ni-
in Sya Do Khup in “ Min sang in
ami thupi zaw” “ Zomi ah i vekpi-in
ding khawm ni” “ i Zomi it ni” cih
bang in minam thutawh kisai genna
leh kikupkhop theihna hong neihpih
ban ah “ Makai na ut leh mi lungsim
zo in” “ Makai na ut leh thuak in”
cih makaih na tawh kisai in a
theihhuai thute hong kikuppih thei
hi.Tua ni zan mah in siamsinte leh
Tuithang khua nu
khuapa te tungah
biakna lampan in
hanthotna hun zong
Sya Do Khup in hong
zom thei lai in tha
kingah kim ciat
mahmah hi.
Nov 21, 2012 pan
Nov 23 nithum sung
pen “ Myanmar
Egress” kipawlna
pan sia te mi 6
hongpai thei in tuate
mah in “
Constitutation”, “
Globalization Devel-
opment and Environ-

ment” “ State, Citizen and Democ-
racy” cih thu thuamtuam te bulphuh
in hong hilh leh hong kikup pih thei
uh hi. “Myanmar Egrass” kipawlna
te pen 2010 kiteelna aman khit a
kipan mun tuamtuam ah kileh
kawikawi in, thu agen kawikawi,
tintan a pia kawikawite hi uh hi.Tua
ban ah zansim in zong kimel theihna
(social) tuamtuam te bawl in nop kisa
thei mahmah hi.
Nov 24 ni, nibup in workshop kinei
thei hi.Nov 25 ni-in Tuithang Tuiphum
Pawlpi ah siamsin te kikhawm tek in
nitak lam ciang Tuithang tkyfcsKyfa&;

zum leh zato ah ninbung khat ta kipia
thei hi.A nitak mah in Music Concert
kinei thei in nuam kisa mahmah tek
hi. A manciang in aksa buhcim huan
a, rD;yHkyGJ bawl in zan ahak zo te haklai
lai hi.
Nov 26 ni, a tawpni-in ah zingsang
lam in Tuithang a kumpi sangnih ah
pai in ninbung leh laikung, laidal te
piakna neikawm leh siamsin te a

Tuithang  ah Siamsin Seminar (VI)

pawlpawl kikhen in,
sangnaupangte tung ah
deihsak thugenna,
hanthotna tomno leh
thapiaknate kinei thei hi.

Tua khit ciang in a (
VI ) veina Seminar manta a
hih man in apai siamsin te
lungleng tak in innlam tek
kizuan kik  hi.Inntek hong
sepsak tuithang siamsinte
leh khuanu, khuapate tungah
zong zindo siam mahmah
bek hi lo in kician thei
mahmah a hih uh man in
Siamsin akua mapeuh in
Seminar a ( VI ) veina nuam
kisa mahmah tek in innteek
te tung ah zong ki lungdam
ciat mahmah hi.

Lungdam

Lia Cing Lim Lun
UCSY

Na thei kha hiam?

1. A pum phek hual cia pha a, vantung
lam a ki khawh bang?

2. A kung tampi, a gah khat bang?

3. Khua om napi kua mah tenglo, lampi
om napi kua mah pai lo, gun om napi
tui luang lo bang?

4. Pak khat bek tawh leitungbup a tan
bang?

5. Unau nih a masa ding kituh den
bang?

6. Thangho pi’ nik tui kikawt sak thei lo
bang?

7. Kum sagih bang sita leh amit si lo
bang?

8. Khedap bulh sa a, singkung kah
bang?

9. A maan mateng, a leii a kha bang?

10. A biang tuak ah  mittang nei bang?



Gawng sak dan!

Khat vei pasal a thau mahmah khat in ni 50 sung gawng sak

ding cih advertise (aMumfjim) pen mukha in, gawng nuam lua

ahih man in a pai hi. A tun ciang in, a gawng sak ding siapa

in “ inn na ciah phot in, zingciang mi khat hong paisak

ning” ci-in ciahsak hi. A zingciang in, kong kikeu in , a et

leh nungak a hoih khat a mu hi. Tua nungak in zong “Kei

nong mat zawh leh, khat vei  hong nam ning(kiss hong pia

ning)” ci hi. Aman zong a delh pah hi. Ni 50 a cing ciang in,

pound 20 kia hi. Amah zong thangah lua in, tun pound 30

kiat na ding in, hong hih sak in cikik hi. A zingciang in, a inn

kong ki keu leuleu in, nungak a hoih mahmah khat a mu

hi. Tua nungak no in zong “Nong mat zawh leh hong nam

ning(kiss hong pia ning)” ci in gen leuleu hi.Amah zong

pound 30 kia kik leuleu hi. Amah zong syapa kiang pai kik

in, tun pound 50 kia ding in hong hih sak in ci kik hi.Sia pa

in zong”Tua bel lauhuai hi. Nang hih nuam tak pi maw” ci

in dongkik hi. Aman zong hihnuam tak pi ing. ci in dawng

a, a zingciang in khatvei a sang ahoih zaw mahmah nungak

no khat hong pai ding in lamen in,ngak hi. Tua ni ciang, inn

kong pen nidang tawh hong kibanglo in a khauh mahmah

in ki keu hi. Konghong in a et leh, Mi a thahat mahmah ,

agol mahmah mipa khat mu hi. Tua pa in  ”Tai in. Na tai

zawh zah in tai in.” ci hi...........

Ki ta lo a hih ciang a!

Khatvei mikhat ngasa man hi. Amasa pen in ngasa a gol

mahmah khat man kha hi.Amah zong lakhia in, tui sung ah

a khah kik hi. Tua khit ciang in ngasa aneu khat man kha

leu leu in, tua ngasa pen la- in ciah ding in ki thawi hi. Tua

dan a hih pen a gei a om pasal khat in mu in,”Bang hang

ngasa gol pi la lo in aneu pen mah la sese na hiam?” ci in

dong hi. Aman zong “ Ngasa gol pen laleng ka inn a beel

tawh ki ta lo ai ciang a hi e” ci-in a dawng kik hi.

Hong lim zaw!

Khat vei nupa khat om in, a pasal  in an a nek uh ciang in, a

lawmnu meh tampitak thuksak den in, aman tawm bek ne

hi. A lawmnu in zong ka lawmpa bel kei hong ngai mahmah

hi ci-in lungdam mahmah hi. A hih hang in, kum tampi a

phak ciang in, a pasal hong kikhel hi. Ni dang adan in, a

lawm nu a ding meh thuk sak nawn lo in, a mah bekbek in

ne hi. Tua ciang in, alwmnu in hih bel kei hong ngaih nawn

lo man hi inteh ci-in ngaihsun hi. Amah zong om thei nawn

lo in, ahang theinuam lua ahih man in, a lawmpa kiang

dong hi. A lawmpa in zong “A dang bel hi kei e, kiten kum

hong sawt semsem hiam bel thei khang in, na meh te pen

hong lim semsem hi veh aw” ci in a dawng kik hi.

              lungdam...na vekpi uh tungah kumthak lungnopna

thupha te hong tung ta hen.

Gualzawh nading Thusim (8)
Pau Sian Lian

Mipil, laigelh siam Richard St.

John in kum (7) sinsen hun la-in mi

gualzo a sak 500te’ kiang a

gualzawhna uh a hang, thusimte

dotna nei kawikawi hi. Tua

tungtawnin a

m u h k h i a t

g u a l z a w h n a

thusimte kong

hawmsawn kik

nuamhi.

1. Veina nei-
in. (passion)

Keipen ka veina-in

hong tawsawn hi.

(Freeman Thomas)

Na nasep teh ngah

ding sumlepai en

masa kenla, na

veina te itna tawh

semin. Nop nasakte

semzaw-in. Sum in

hong nungzuih lel

ding hi.

2. N a s e p
hahkatin. (work)

Amawkna-in a kingah khat

zong omlo-hi. Nasep khempeuh

hanciam kulhi. A hi zongin ka nasep

nuamsa veve ing. (Rupert Murdoch)

Nasep pum hanciam

gawp(workaholic) ding cihna hi sam

lo hi. A nop theithei-in semin

khialhna omsak loh ding thupi hi.

3. Hoih sakin (good)

Na khat peuhpeuh ah na

gualzawh nopleh, lei nam(khuat)

liangin hanciam inla, siamtawp dong

hanciam in. (Alex Garden)

Na sepna nakhat peuhpeuh

mitphial, dahpah khuang cihbang

kingah lo hi. A tawn tungin, a

hoihthei pen ding hanciam in kisin

det kulhi.

4. Mitsuan in. (focus)

Ke’n bel mi khat kimciat-in na

khat lian bekmah mitsuan tentan

huai sa ing.(Norman Jewison)

Na khempeuh ah a siam

kawikawi nuam lua liangte, kivak

taktakna nei nawnlo thei uhhi.

Adangte awlmawh ken cihna a hih

lohhang, na ngimna(aim) bang

hiamcih mangngilh kha ken la

tuamah mitsuan-in.

5. Sawn-in. (push)

Na pumpi, na lungsimte

nang le nangin tawsawn ngiat-in. Ki

tawsawn phapha denin. (David

Gallo)

A diakdiak in zumna le kilung

muanlohnate (shyness and self-doubt)

bang sawn khiat kulhi.

“Kei le kei-in ki muanlohna kanei denhi. Hoih

taktak naikeng.Siam taktak  naikeng ka kici

denhi. Manbawl

ziau ning ci-in ka

laptop ka  hihziau

kei hi.” (Goldie

Hawn)

Eile-ei ki tawsawn

detpen a baih hilo-

hi. Tua ahihmanin

Pasian-in hong

tawsawn dingin

“Nu”te hong

bawlsak hi. “Ka

nu’n hong tawsawn

denhi.” (Frunk

Gehry)

6. Mite’ na
sepsak in. (serve)

“ S i a v u a n

hihna tawh

mihingte’ cidam na

ding kasep theihpen

kei a dingin ka kipakna pi hi.”(Sherwin

Nuland)

Mihau (millionaire) ding na ut leh

midangte’ a ding na mannei(value)te

sepsak in.

7. Ngaitsutna hoih nei-in. (idea)

“Ken idea kanei hi.” (Bill Gates)

Ngaihsutna thak (idea) koicih ngah ding?

a. Thu ngai-in(listen)

b. Muhsiam-in (observe)

c. Thu theinuam-in (be curious)

d. Thudot hat-in (ask questions)

e. Haksatnate maingat-in (solve

problems)

f. Mitawh kizom denin (make

connections)

8. Thuakzawh hat-in. (persistent)

Mite zahkohna (criticism),

Mite’ nialna(rejection),

Mite’ engkona(assholes),

Kimlepamte’ lungzinsakna (pressure)te

thuakzawh hat-in zo in.

(Ref: TED)

Nuihna ah Cidamna ding zatui hoih pen hi

Lia Cing NgaihLian

Japanese

YUFL

☺

Zingciang ni hongsuah ding

mah bang in, ii gualzawhna ni

zong hong tung taktak ding hi.

Churchill

�

�



FASH     Circus

Tg.Peter En Lam Suum

                     Ka tangval tung

lai hi.Kapa tawh circus pawi

etna ding letmat lei ding in

letmat zuakna ah  ka kigual

uh hi.A hoih bek khom khat

kangak khit uh ciangin

letmat zuakna le ko ki kal ah

innkuan khat bek in hong hal

lai hi.

                    Tua innkuante

kamuh ciang thangah huai ka

sa mahmah hi. Naupang

bekbek giat pha hi. Ka muh

danin kum(12) a pha khat

zong om kei leh ki lawm. A

mau pen mihau innkuan pan

hi lo, cih pen a puatham et

in ki thei hi. A puan silhte uh

a tammante sungpan a hi kei

hi. A hih hang siangtho sitset

hi.Naupangte zong  thumang

tuak mahmah hi. A nu le pa

nung ah nih kop khat in, khut

ki len in kigual uh hi. A kam

uh ah den ciang aa, a et ding

uh circus siamte, saipilte le

a dang a ki lak ding  thute

lawp tak in kikum leihleih uh

hi. Hih te innkuan in bel

circus pawi khatvei zong et

ngei tuak ka sa kei hi. Tu

nitak a hih leh a mau aa

dingin a nuntak sung un a

mang ngilh theihloh ding thu

hih tuak ..

                      A nu le pa a hih

leh a maipen ah ki paakna

lim le mel pua in ding linlian

uh hi. A nu uh a hih leh a

pasal en in “ka pasal mi thupi

taktak hi” a ci bangin a pasal

tungah a muanna te  a

maitang ka et ciangin ka thei

hi. A pasal in zong “Hong

muang lel aw ngaih no aw” a

cici bangin angtang takin, a

zi  nuihmai tawh a en hi.

                  Tua lai tak in letmat

zuaknu in a pa kiangah

“letmat bangzah ai la ding na

hia?” ci-in hong dong hi.

                   “Naupang aa ding

dal giat le upa tegel aa ding

dalnih la ning ei, tua hi leh

ka innkuan un en thei pan

ding hi ve ung”ci-in lawp tak

in a dawng kik hi.

               Letmat zuaknu in

letmat man ding a tungzah

hong gen hi.

               A zi in a pasal ii

khut a lette hong khah

diangin a mai zong hong

mialduak hi. A pasal

mukte hong ling hi. A

mailam tawm nehphei in

“bang zah e” ci-in a

hongdong kik khian hi.

                Letmat zuaknu in

khatvei a gen kik hi.

                 A pa ahih leh  a

sum puak a ki cing kei hi.

                A hi zong hih bang

laitak a tate kiangah ih

sumpuak ki cing lo a

hihman in tu nitak circus

pawi a en zolo ding hi

hang a va cih ding lah

haksa a sa hi.

                Hih thu teng a mu

kapa zonga lung hong

nuam  lo a. a ip sung sawk

in  dollor 20 dal khat hong

lakhia in lei lak ah

damdam in a khia hi.(Ka

pa zong sum hau a hi kei

hi). Tua pen kapa mah in

tawm  kik in tua

naupangte pa kiang ah va

neh in a gen hi “Hi lai ah

den aa na ip sung pan a

kia” .

             Ka pa’n bang sem

cih pen tua papi pa in tel

pah lian hi.Kua ma

kiang ah khut dawh in

ngen hetlo ding hi.

Hih bang aa  cih nang

thei lo in a omlai tak,

papi khat aa ding

lamet loh pi-in

maizumna ding a tuak

laitak hi bang aa

huhna a ngah pen a

lungdam mahmah hi.

A mitte tawh kapa en

in “Ka lungdam mah

sii maw, nang hong

huh kei le teh kei a

man hi veng” a ci

tawh ki bang hi. Kapa

khutte len in a sum a

lak kawm in lungdam

a ko hi.

             “Lungdam ei.

Ka lungdam tak pi ei.

Kei aa ding le ka

innkuan pihte  aa ding

a man ki gen zolo in

lungdam ing ei” hih

bang a cih kawm in, a

kho ah khitui tak khat

tak suk hi.

             Ko zong ka

pata un, inn lam zuan

in ka ciah uh hi.Tua ni

tak circus pawi ka en

kei uh hi. A hih hang

tua nitak pen kei aa

ding in mawkna het lo

hi.

Siamsin Kiciamna

(a) Keimah in siamsin khat ka hihi. Pilsin sungin
ka hanciam kul a, ngaihsutna tawh pilvangtakin ka
nungta ding hi. Gamtat hoih tawh namdangte lakah
ka minam ka lamsang ding hi.

(b) Kei sang a u zawte makaih hoihna zui in,kei
sang a nau zawte ka hihtheih zawhzah in  lamman
ka lak ding hi.

(c) Ka gam le ka minam puah-in, zun-in makaih
ding vaipuak lianpi ka nei hi.

Lamkiatna hih mualdumte nusia in

Khuallak Zanggam ah siamding sinsung

Ngilhkei ingh maw Zogam

Nikhat ni ciang hongciah kik ning

Lungin geel, ka-om lai in

Kagam, kalei khantoh na’ng Siamsin ingh

Theihlohna ah guallai sawlbang kahei zongin

Kavang kha in thei-in tel ingh

Siamkhit lung pilvang ciangin

Hong ciah kik ning

Tuunnu gam aw…

Cho: Kei hong ciah ning

Mualdum te kiang

Kei hong ciah ning

Tuunnu inn mah

Kei hong ciah ning

It, ngaih te omna mah

Kei hong ciah ning

Tuunnu gam aw

Hong ciah kik ning

Phuak

La aw: Gin Sian Suum @ Suumpi

Lamal: Thang Sian Sing @ Singpi

Sa: Thangta (Zomi Idol 2008)

Zomikhangno Cartoon
Suaihsiam khat in Cartoon

Exhibition bawl

Laimai 3 na ah

